
പിന്നെക്രമേളകന്താനുംമുദാനിജ-
മന്ദിരംതന്നിൽവസിച്ചാൻചിരകാലം.
അന്നുമഹാമയഗ്രസ്തനായേറ്റവും
ഖിന്നനായാന്മണികർണ്ണീജലാന്തികെ.
പന്നഗഭ്രഷണക്ഷേത്രമരിയിൽവെച്ചു
തന്നുടെജീവനേയുംവെടിഞ്ഞാനവൻ.
എന്നനേരംഭൈരവന്റെഗണങ്ങളിൽ
മൂന്നുപേരത്യന്തഘോരസ്വരൂപികൾ.
വന്നുപാശങ്ങളെക്കൊണ്ടുക്രമേളകൻ
തന്നെനിബന്ധിച്ചുഭൈരവന്തന്നുടെ.
സന്നിധൌകൊണ്ടുചെന്നാരവനെക്കണ്ടു
വഹ്നിപോലുജ്വലിച്ചോരുരോക്ഷത്തിനാൽ.
ദുർന്നിരീക്ഷാസ്യനാംഭൈരവനുംതദാ
തന്നുടെഭൃത്യരോടേവംനിയോഗിച്ചാൻ.
കുത്സിതകർമ്മകരണത്തിലത്യൻ-
മുത്സാഹിയായ്ദുരിതാചാരനാമിവൻ.
ദുസ്സഹയാതനാദുഃഖങ്ങളെബ്ബഹു
വത്സരത്തോളംഭുജിക്കട്ടെസത്വരം.
ഇത്തരംഭൈരവൻതന്റെനിയോഗത്താ-
ലുദ്ധതന്മാരായഭൃത്യജനങ്ങളും.
നിത്യംക്രമേളകൻതന്നെനിയോഗിച്ചി-
തത്യന്തയാതനാദുഃഖങ്ങളിലഹോ.
യാതനാദുഃഖമോരായിരംവത്സര-
മേതുംകുറയാതനുഭവിച്ചീടിനാൻ.
അത്രകാലംശീതമായഹ്രദത്തിങ്ക-
ലത്യന്തദുഃഖംഭുജിച്ചിതുപിന്നെയും.
കീടദേഹത്തെദ്ധരിച്ചുനിർഭക്ഷിനാ-
യാടലുംപൂണ്ടുജലവിഹീനസ്ഥലെ.
ചൂടുംസഹിച്ചുകൊണ്ടേറിയവത്സരം
വാടിവിശന്നുവലഞ്ഞുവസിച്ചിതു.
പിന്നെയുംശ്വാവായിമുപ്പത്തിമൂന്നാണ്ടു
മന്നിടെവാണാനതീവദുഃഖാർത്തനായ്.
പിന്നെയുംസങ്കീർണ്ണജന്മംധരിച്ചതി
ഖിന്നതപൂണ്ടുവാണാൻക്രമേളൻചിരം.

